
Kalaallit Nunaanni piffissap suliffiusartup sapaatip akunneranut nalunaaquttap akunnerinit 40-
nit sapaatip akunneranut nalunaaquttap akunnerinut 35-inut 37-inulluunniit
appartinnegarnerata aningaasagarnikkut, inuiaqatigiinnut peqqgissutsimullu kingunerisassaanik
misissueqqullugit Naalakkersuisut peqqunneqarnissaannik Inatsisartut aalajangiiffigisassaattut
siunnersuut. Misissuinerup inernera 1. januar 2027-iutinnagu Inatsisartunut agguaannegqgassaagq.

Inatsisartunut ilaasortaq Karen Marie Kyed Frederiksen, Demokraatit

Atassummiit una apeqqutigerusupparput: Sulisarneq sooq nunat allat aallaavingalugit
ilusilersussuarput? Uaguunngila tassani ilusilersuisussat? Allat ganoq suleriusegarneri pinnagit.

Akunnerit 35-it 37-illuunniit suliffiusalernissaannut eqqunnegarsinnaaneranut isuma soorunami
siunnerfimmini ajortuunngilag, taamaattorli uani apeqqusernartoq tassaatipparput; ilumut
nunatsinnut taanna periuseq pitsaasumik kingunegassua?

Atassummiittaaq eqqarsarnartitarput aajuna; sooruna avataaniit pissutsit nalimmassarfingalugit
eqgarsartariuseqartarniartugut tamatigut?

Apeqqusinngilluinnassuarput namminersortut pisinnaatitaaffii, namminersortut sulisuminnut
pissutsit eqqussaat ataqqilluinnarpagut, taakkulu namminneq gaqugukkulluunniit sulisuminnut
pitsaanerpaasorisaminnik ilusilersuisinnaanissaannut akulerunnaversaartarnissarput annerpaamik
pingaartuuvoq. Taakkulu akunnernut 37-inut sapaatip akunneranut sulisarnerit misiliutigisimagaat
nersualaaginnarsinnaavagut.

Nunarput isorartogaaq assigiinngeqaarlu, kujaterpiaaniit avanersuarmut, kangianiit kitaanut.
Qaasuitsup killegarfianiit avannamut kaperlaffiusartumi seqginermullu kaaviinnarfiusartumi
pissutsit.

Qaasuitsup killegarfiata avannaatungaani, upernalerfiani aasarissineranilu segernup
kaaviinnalerfiani immaga sulineq tamatigut naammassisagarfiusinnaanera
naammaginaannartarpog.



Nunat allat giviarnegartut uani siunnersuummi malunnarpog, sulinerullu pitsanngoriaatai
eqgqgartorneqarlutik, soorlu uippakajaarnerit annikinnerulerneri, suliffimmullu
naammagisimaarinninnerup gaffasinnerulernera.

Soorlumi taaneqartoq allani, Islandimi, Spaniami Japanimilu suleriutsit allanngorneqarsimasut. llai
Akunnerit sivikilligaat, ilaasalu ullut suliffiusut ikiligaat sisamaannanngortillugit.

Taakkuli nunaminnut nalimmassaallutik ullut suliffiusartut suliffiusartullu akunnerit sivisussusaat
aaqqissuuppaat. Taava sooq uagut taakkua malillugit aaqqiiniarsarissuugut.

Oqareernitsituut, inuuffigaarput nuna angingaartorsuaq assigiinngeqisorlu. Suliffiillu akunnerit,
imaluunniit ullut suliffiusut aaqqissussagutsigit, nunatsinni ataasiinnarmik ilusilernissaa soorlu
tulluavinngitsogq.

Nunatta kujataani nunaateqgarnermik savaateqarnermillu annertuumik ingerlatsiffiusumi,
Qegertarsuup tunuani aalisarnermik annertuumik ingerlatsiffiusumi, avannaarsuani annertuumik
piniarnermik inuussutegarfiusumik, ganoq ittoruna suleriuseq nassaarisariagaripput?
Piffissaasorinarnerunngila tamanna apeqqut akissutisiniassallugu?

Aali Atassutip oqaaseqaataa, malugilaarsiuk, aaliuna pitusimaniaannartutut gallunaannguartutullu
tikkuarniarneqgartartugut, uagutsinni pingaarnerpaaq tassaavoq nunaqgatitta pitsaanerpaamik
atungassagarnissaat, soorlumi siulittaasoqqaaterput Lars Chemnitz ogarsimasoq:
“Politikkerinngoraanni imaassanngilaq inuk gaffattoq, kiffartuussissaaq”.

Ogaatsit isumatuut suli gangamit akisuaneri tusaasuusillugit, aaliangersaanissat maanna
inuiagatigiinnut ujartortariagarpagut pitsaanerpaasorisagut. Ogarta assersuutigalugu, Upernaviup
eqgqgaani kaperlaap nalaani tunisinissamut aalisareernermi ilaanni eqgaaneqgartartoq
gaammarseqqgaartariagarneq pillugu kingusinaartogartarsimasoq. Taava sooq tunitsiviup
ammasarnini nalimmassaannassanngilai tassani? lla kipparilluinnartumik 8-16
atortariaganngilarput, aamma sulisarnermut piffissat avataaniit ilikkarsimasagut kisiisa
kisaqgaffigiuartariaganngilagut illernartunnguatut pillugit.

Pikkorinnerusariagarpugut giviassallugu uagutsinnut suna suleriuseq tulluunnerpaasinnaanersoq,
soorlu segerngup kaaviinnalerfiani sulisarfiit nalunaaqutaasa pisortat suliffeqarfiini
nikisinnegarsinnaaneri. Aasarissineranimi seqgernup qullasinnerpaaffiani angalaarnerit ullog
unnuarlu apeqqutaavallaarunnaarsillugit piulersarmata, taassumallu malittaanit ullaarnganiit
sulisarnerit egeersimaassuserlu naammaannartumik inissisimakkajullutik, soraarnissarlu
gilanaaralugu sulisarnerit takussaakkajunnerullutik.

Inuiaat nuna naalagaaffik piumappassuk sulisariagarput. S



ulisariagarpugut tamatta. Sulinikinnerunikkut angusagarnerusinnaagutta taamaalli.
Paasisariagarparpulli nuna imminut napatissappat sullarinnerusariagarpugut. Allammi
tikkuaannarlugit angusagarnavianngilagut.

Siunertaq kusanartoq ilaana ajorinngilarput, kisiannili siunertaq isumarlu kusanartoq
tassaaqqginnaartariaganngilag angusassaqarfiusoq pitsaanerpaamik. Eqgoriaaginnassannginnattali
misissorneqarnissaanik ogariartuut taperaserparput.

Taamatut Atassummiit ogaaseqarluta Inuussutissarsiornermut Aatsitassanullu
ataatsimiitsitaliamut ingerlatitsisoqassasoq innersuussagarpugut.



